
Stjórnarfundur  4. október 2005. kl. 13:00

Haldinn í Þróunarsetri Vestfjarða, Ísafirði
Mætt voru: Guðni Geir Jóhannesson, Ragnheiður Hákonardóttir,  Haraldur V.A. Jónsson og Þuríður Ingimundardóttir voru í síma , Elías Jónatansson boðaði forföll í hans stað Lárus Valdimarsson og, auk þeirra Aðalsteinn Óskarsson og Arna Lára Jónsdóttir (sem ritar fundargerð).

Formaður stjórnarmenn velkomna og kynnti breytingar á dagskrá. Birna Lárusdóttir, bæjarfulltrúi í Ísafjarðarbæ,  óskaði eftir að koma á fund stjórnar og kynna hugmyndir sínar um tilhögun Fjórðungsþinga og um starfsemi Fjórðungssambands.  Samþykkt var að Birna fengi orðið við upphaf fundar.
Birna Lárusdóttir kynnti hugmyndir sínar um tilhögun Fjórðungsþinga og um starfsemi Fjórðungssamband.  Í framhaldi kynningar Birnu voru umræður um hugmyndir hennar og stöðu Fjórðungssambandsins. Ákveðið að framhalda umræðu á næsta stjórnarfundi og framkvæmdastjóra falið að undirbúa málþing um starfsemi sambandsins. 
Formaður þakkaði Birnu fyrir hennar innlegg.

Gengið var til auglýstrar dagskrár.

Dagskrá

A. Málefni skrifstofu og stjórnar

1. Fundargerð frá 24.8.2005 og 1.9.2005 
Fundargerðir frá 24.8.2005 g 1.9.2005 voru bornar upp og samþykktar.
2. Eftirfylgni mála frá 50. Fjórðungsþingi.

a) Drög að þinggerð.

Stjórn var falið að lesa yfir drögin og koma með athugasemdir.
b) Ályktanir þingsins.  Þegar hefur verið óskað eftir fundi með þingmönnum kjördæmisins til að fylgja eftir ályktunum þingsins.  
c) Fjórðungsþing fól stjórn FV að endurskoða lög og þingsköp Fjórðungssambandsins í því augnamiði að kveða fastar á um seturétt, málfrelsi og tillögurétt þeirra sem boðaðir eru á Fjórðungsþing, annarra en kjörinna þingfulltrúa.  
Rætt var um hvort hægt væri að flétta saman hugleiðingar Birnu og endurskoðun laga og þingskapa FV. Ákveðið að tekið yrði fyrir á næsta stjórnarfundi hugmyndir að breyttu starfsfyrirkomulagi á Fjórðungssambandsinu.
d) Fjórðungsþing fól stjórn að láta gera úttekt á stöðu landbúnaðarins á Vestfjörðum. Framkvæmdastjóra falið að taka saman greinagerð um stöðu landbúnaðarins. 
e) Laun stjórnar. Fjórðungsþing fól framkvæmdastjóra að kanna launagreiðslur til stjórnarmanna hjá öðrum landshlutasamtökum og samræma launagreiðslur stjórnarmanna Fjórðungssambandsins niðurstöðum könnunarinnar. Svör hafa þegar borist frá örðum landshlutasamtökum. 
Framkvæmdastjóri kynnti minnisblað um laun hjá öðrum landshlutarsamtökum. Stjórn sammála um að greitt verði mánaðarlega auk þess verði kílómetragjald greitt og fæðispeningar. Lagt er til að greitt verði afturvirkt frá síðustu áramótum.
f) Eftirfylgni úr ályktun um vegamál er varðar öryggi samgangna milli byggðarlaga við Djúp.

Stjórn Fjórðungssambands Vestfirðinga fagnar þeim auknu fjármunum sem ákveðið hefur verið að ráðstafa í samgöngumál á Vestfjörðum á síðustu vikum.

Annars vegar með þeirri ákvörðum að ráðstafa hluta af söluandvirði Símans til  brýnna vegaframkvæmda á Vestfjörðum. Hæst ber vegur um Arnkötludal ásamt endurbætur á Vestfjarðavegi auk þess sem framlög úr nýstofnuðum Fjarskiptasjóð munu auka öryggi vegfarenda. Hins vegar með þeirri samþykkt ríkisstjórnar á ríkisstjórnarfundi þann 30. september s.l., að fela Vegagerðinni að hefja nú þegar rannsóknir og athuganir sem miða að því að hægt sé að hefjast handa um jarðgangagerð um Óshlíð á árinu 2006.

Frá því að Fjórðungsþing var slitið 3. september sl., hefur ríkisstjórn tekið ákvarðanir í samræmi við ályktanir þingsins og gefur það tilefni til bjartsýni um aukna samvinnu milli ríkisvalds og sveitarstjórnarmanna í málefnum fjórðungsins. 

g) Framtíðarsýn Vestfjarða í byggða og atvinnumálum með tilliti sjálfbærar þróunar.

Tekið fyrir minnisblaði sem fylgdi í fundargögnum. 
Stjórn samþykkir að vinnu verði haldið áfram á þá vegum sem kynnt var í minnisblaðinu.

3.
Heimasíða FV.  Endurnýjun heimasíðu og samstarf með AtVest og  Markaðsskrifstofu Vestfjarða.  Lagt fram minnisblað frá AtVest. 

Stjórn samþykkti að taka þátt í kaupum á nýjum vefumsjónarkerfi fyrir fyrrnefndar stofnanir. Fjórðungssambandið greiðir þriðjungskostnað á móti AtVest og Markaðsskrifstofu, en á móti kemur að AtVest kemur til með að sjá um gagnainnsetningu fyrir hönd FV.
B. Önnur mál

1. Borist hefur bréf frá Sigurjóni Þórðarsyni alþingismanni þar sem hann óskar eftir því að fá hljóðupptöku af 50. Fjórðungsþingi. 
2. Svarbréf framkvæmdastjóra vegna erindis Sigurjón Þórðarsonar.

3. Borist hefur bréf Sambandi íslenskra sveitarfélaga  dagsett 31. ágúst s.l., varðandi fjármálaráðstefnu sveitarfélaga 2005, er haldin verður á Nordica Hotel í Reykjavík dagana 10. og 11. nóvember n.k.   
Samþykkt að vara formaður stjórnar og framkvæmdastjóri sæki ráðstefnuna.    Formaður situr hana einnig en sem fulltrúi Ísafjarðarbæjar.

4. Ársreikningur Jöfnunarsjóðs sveitarfélaganna lagður fram til kynningar.

5. Borist hafa ályktanir frá 13.ársþingi SSNV. Lagt fram til kynningar.

6. Borist hefur boð um aðalfund SSV sem haldinn verður 28.október nk. á Hótel Glymi. Varaformaður og framkvæmdastjóri kanna hvort þau hafa tök á því að komast.
7. Borist hefur boð um aðalfund SSH sem haldin verður 8. október nk. í húsi Orkuveitu Reykjavíkur.

8. Borist hefur ósk um fjárstuðning frá áhugamannahópi um kaup á öflugu sneiðmyndatæki sem yrði staðsett á Fjórðungssjúkrahúsinu á Ísafirði.
Stjórn samþykkti að veita áhugahópnum styrk að upphæð 100.000 kr., Stjórn gerir hér undantekningu á þeirri reglu sinni að veita ekki almenna fjárhagsstyrki en mál sé að því tagi að það varðar almannahagsmuni fjórðungsins.

9. Jón Fanndal Þórðarson sendi Fjórðungssambandinu opið bréf sem birtist í vefútgáfu Bæjarins Besta dagsett þann 20. september sl. 
Framkvæmdastjóra var falið að svara bréfaritara.

10. Fundargerð SASS frá 18.ágúst. Lagt fram til kynningar.

11. Borist hafa ályktanir frá aðalfundi SSA

12. Önnur mál.  Framkvæmdastjóri fjallaði um atvinnumál á svæðinu, og hvort FV ætti að taka þátt í málþingi ásamt svæðisráði Svæðisvinnumiðlunar Vestfjarða og Atvinnuþróunarfélagi Vestfjarða. Lögð var áhersla á málþingið verði faglegt og málefnalegt.
Fleira var ekki gert og fundið slitið kl: 15:30.
Fjórðungssamband  Vestfirðinga

